
OPĆINSKOM SUDU U VISOKOM 

 -Sudiji za prethodno saslušanje- 

VISOKO 

 

    

          Na osnovu člana 241. stav 1. i  člana 242. stav 1.  ZKP-a F BiH,  p o d i ž e m 

 

                                                                        O P T U Ž N I C U 
 

             Protiv : 

 

B. S., osuđivan sedam puta od čega četiri puta za isto krivično djelo,  

 

što je: 

 

tokom aprila mjeseca 2023. godine, s ciljem da sebi pribavi protivpravnu imovinsku korist male 

vrijednosti, lažnim prikazivanjem činjenica doveo u zabludu I. A., na način da se sa istom 

dogovorio u vezi svog zaposlenja u njezinom restoranu u SR Njemačkoj iz kojeg razloga je od A. 

tražio novac za prijevoz do SR Njemačke u iznosu od 380,00 KM, koji iznos mu je isplaćen na 

račun broj: ... od strane S. E. iz ...  kojeg je A. zamolila da izvrši uplatu, iako nije imao namjeru 

doći radi posla do SR Njemačke, nego je prevariti, što je i htio, jer nakon što je dobio navedeni 

novčani iznos nije postupio po prethodnom dogovoru koji je imao sa I. A. nego je sa istom 

prekinuo bilo kakav kontakt, na koji način je oštetio I. A. za iznos od 380,00 KM,    

     

dakle, lažnim prikazivanjem činjenica doveo drugog u zabludu i time ga naveo da na štetu svoje 

imovine nešto učini, 

 

čime je počinio krivično djelo prijevare iz člana 294. stav 3. KZ F BiH. 

 
 
 


